
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

KULTURA ETA KIROL SAILA

Foru Gobernu Kontseiluaren 665/2021 Erabakia, azaroaren 2koa. Gazteriaren Foru Erakundearen 
lanpostuen zerrenda onestea

Euskal Funtzio Publikoaren uztailaren 6ko 6/1989 Legeak, azaroaren 7ko 16/1997 Legeak berri-
ztatuak, honela dio zioen adierazpenean: “Legeak sistemaren egituraketak oinarri duen muintzat 
jartzen ditu lanpostu-zerrendak, administrazio-karrerako funtsezko elementu, lansari-sistemaren 
muinik garrantzizkoen eta, batez ere, administrazio-egiturak arrazoibideratzeko eragile bilakatuz. 
Lanpostuak eratzeko erabili behar diren funtsezko irizpideak eta prozedura-bideak erakundea-
ren beharren benetako adierazpide izan behar dute. Ondorioz, lanpostu-zerrenda horiek izaera 
dinamikoa dute”.

Horiek horrela, Euskal Funtzio Publikoaren 6/1989 Legeak 13. artikuluan ondokoa xedatzen du: 
“Euskal Administrazio Publikoek bere barne-egiturak arrazoibideratu eta eratu, langileen beharrak 
finkatu, lanpostuetan jarduteko eskatutako baldintzak zehaztu eta horietako bakoitza sailkatzeko 
baliabidea dituzte lanpostu zerrendak”. Lege horretako 14. artikuluak, berriz, ondokoa arautzen du: 
“Lanpostu zerrendek aurrekontuetan diruz hornitutako lanpostu guztiak hartu beharko dituzte, 
funtzionarioentzat, lan-itunpeko lanari finkoentzat eta behin-behinekoentzat gordetakoak bereiziz”.

Euskal Funtzio Publikoaren uztailaren 6ko 6/1989 Legearen 18. artikuluak ere xedatzen du 
ere xedatzen du lanpostu zerrenden bidez sortu, aldatu edo kenduko direla lanpostuak.

Euskal Funtzio Publikoari buruzko 6/1989 Legearen 22. artikuluak, Funtzio Publikoa Eraldatzeko 
Neurriei buruzko 30/1984 Legearen 18. artikuluarekin bat etorriz, honakoa zehazten du: Euskal 
Administrazio Publikoek giza baliabideak arrazionalizatzeko programak garatu ahal izango di-
tuzte, beti ere Administrazioak bere burua antolatzeko duen ahalmenaren arabera, langileen 
ordezkariekin negoziatu ondoren, Aurrekontu mugen barruan eta bakoitzaren gobernu organoek 
zehaztutako langile politikako irizpideen barruan. Programa horietan giza baliabideak dagozkion 
eremuan ahalik eta hobeto erabiltzeko garatu beharreko baterako jarduerak zehaztuko dira.

5/2015 legegintzako Errege Dekretua, urriaren 30ekoa Enplegatu Publikoaren Oinarrizko 
Estatutuaren Legearen testu bategina onartzen duenarekin bat etorriz, administrazio publikoek 
planak onartu ahal izango dituzte beren giza baliabideak antolatzeko, hain zuzen ere, eremu 
jakin batzuetako langileentzat mugatutako lanpostuak betetzeko lehiaketen deialdiak egin, eta 
barne sustapenerako eta langileen prestakuntzarako neurriak ezartzen dituzten planak.

Gazteriaren Foru Erakundearen lan hitzarmenaren 92. artikuluan ere adierazten denez, lan-
gileek barne sustapenaren bitartez beren kategoriaren goragoko kategorietara sarbidea izango 
dute, ezarritako baldintzak betetzen badituzte.

Testuinguru horretan, Foru Gobernu Kontseiluaren maiatzaren 4ko 16/2021 Foru Dekretuaren 
bidez, Gazteriaren Foru Erakundearen 2021. urteko Giza Baliabideak Arrazionalizatzeko Plana 
onartu zen. Plan horretan, Gazteriaren Foru Erakundearen Zuzendaritza-Gerentziak egindako al-
daketa-proposamenean jasotako lanpostu zerrendaren aldaketak jasotzen ziren, hain zuzen ere:

— Gazteriako laguntzaileen bi plazak amortizatzea.

— Gazteriako administrari bi plaza sortzea.

— Uretako kirol-jardueretan espezialistaren plaza amortizatzea.

— Kirol jardueretan koordinatzaile plaza sortzea.

— Txalupari finko/etenaren plaza amortizatzea.

— Lanaldi osoko txalupari plaza bat sortzea.

Lanpostu horiek betetzeko prozesuak amaituta, komenigarritzat jotzen da lanpostuen ze-
rrenda osoa onartzea eta argitaratzea, azken argitalpenetik izandako aldaketak jasoko dituena.

Adierazitakoarekin bat etorriz, lanpostuen zerrenda hau ordenatzen da bi atal hauetan ba-
nanduta: Zerbitzu Orokorrak eta Egoitzak. Azken hauen artean, hiru unitate bereizten dira. Uni-
tate horiek bat datoz Gazteriaren Foru Erakundeak egoitza edo aterpetxe izenarekin kudeatzen 
dituen hiru lantokiekin. Horrela, eta mugikortasun funtzional edo geografikoaren kaltetan izan 
gabe, lanpostu bakoitza, hasiera batean, erakundearen kostu-zentroari atxikitzen zaio.

Era berean, lanpostu bakoitzaren berariazko titulazio eta betekizunak sailkatu eta kodetu dira.

Aurreko guztia kontuan hartuta, Gazteriaren Foru Erakundeko zuzendari-kudeatzaileak 
lanpostuen zerrenda aldatzeko proposamena egin du. Enpresa Batzordeari egin beharreko 
kontsultak egin ondoren, proposamen hori erakunde autonomoaren administrazio kontseiluari 
aurkeztu zitzaion eta bertan Arabako Foru Aldundiko Gobernu Kontseiluari hura onartzeko 
proposamena egitea onartu zuen.

Foru Aldundiko eta haren mendeko erakundeen lanpostu zerrenda onartzea Gobernu Kon
tseiluari dagokio, halaxe xedatzen baitu Arabako Foru Aldundiaren Antolaketari, Funtzionamen-
duari eta Araubide Juridikoari buruzko abenduaren 18ko 52/1992 Foru Arauaren 8.12 artiku-
luak, Jarduera Ekonomikoen eta Foru Zerbitzu Publiko deszentralizatuen Kudeaketari buruzko 
urriaren 30eko 15/1987 Foru Arauaren 9.d) artikuluarekin eta Euskal Funtzio Publikoari buruzko 
Legearen 36.1 artikuluarekin lotuta.

Kontuhartzailetza Zerbitzuaren eta Funtzio Publikoaren txostenen aurreko nahitaezko txotena 
eskatu da.

Azkenik, Euskal Funtzio Publikoaren uztailaren 6ko 6/1989 Legeak 16. artikuluan xedatzen 
du foru aldundietako lanpostu-zerrendak eta haiei egindako aldaketak dagokion lurralde his-
torikoko Aldizkari Ofizialean argitaratuko direla.

Horregatik, Gazteriaren Foru Erakundeko Administrazio Kontseiluak eta Kultura eta Kirol 
Saileko diputatuak proposatuta eta Diputatuen Kontseiluak gaur bertan egindako bilkuran gaia 
aztertu ondoren, honako hau

ERABAKITZEN DUT

Lehenengoa. Lanpostuen zerrenda osoa argitaratzea onartzea eta xedatzea, zeinetan jaso 
baitira lanpostu zerrendan azkenengoz argitaratu zenetik egin diren aldaketak.

Bigarrena. Akordio honek Foru Gobernu Kontseiluak onartu eta hurrengo egunetik aurrera 
sortuko ditu ondorioak, ALHAOn argitaratzearen den kontuan hartu gabe.

Vitoria-Gasteiz, 2021eko azaroaren 2a

Diputatu nagusia
RAMIRO GONZÁLEZ VICENTE

Kultura eta kirol Saileko diputatua
ANA M. DEL VAL SANCHO

Kirol zuzendaria
ANA ROSA LÓPEZ DE URALDE GÓMEZ

